
Era il fanadur è il dumber da giasts sa reducì marcantamain. keystone

8,4% damain 
pernottaziuns

(lq) Il Grischun ha registrà il fa-
nadur 2012 radund 560 000 per-
nottaziuns, quai èn passa 52 000
pernottaziuns u 8,4% pli pauc
ch’il fanadur 2011. Pliras regiuns
turisticas en il chantun han nudà
in minus da passa 10%. In plus
ha i dà sulet en las destinaziuns
Signuradi e Mustér Sedrun. 

En Svizra èn las pernottaziuns
stadas per 7,2% pli bassas ch’il fa-
nadur avant in onn. L’Uffizi fede-
ral da statistica ha registrà anc 3,8
milliuns pernottaziuns. 2,2 mil -

liuns èn da persunas estras, quai è
in minus da 210 000 pernotta -
ziuns. Danovamain èn sa reduci-
das las pernottaziuns dals giasts
da la Germania, da l’Ollanda, da
l’Italia e da la Frantscha. Peren-
cunter han bler dapli giasts da la
Russia pernottà en il Grischun, là
datti in plus da 20%. Dals giasts
svizzers èn las pernottaziuns sa re-
ducidas per 88 000 u 5%. Tuttas
regiuns turisticas svizras han nudà
in minus, il pli grond la regiun dal
Lac Leman (–17%). 

(lq) Per la candidatura da Ta-
vau e San Murezzan per reali-
sar gieus olimpics d’enviern
2022 metta il cussegl federal a
disposiziun 30 milliuns francs.
Quai correspunda a la mesadad
dals custs per la candidatura. Il
cussegl federal ha dà l’incum-
bensa al departament per la de-
fensiun, protecziun da la popu-
laziun e sport d’elavurar in mes-
sadi per questa candidatura. 

Sche ils gieus olimpics han
vairamain lieu en il Grischun sa
resultan custs da circa 4,5 mil -
liardas francs per la Svizra. Da
quella summa èn previdas circa
2,8 milliardas francs per ils gieus
e pressapauc 1,7 milliardas
francs per investiziuns ed infra-

structura sco stadiuns. Cunquai
ch’ils gieus genereschan suletta-
main 1,5 milliardas francs fiss il
cussegl federal pront da curclar
in deficit dad ina milliarda
francs. Quant bler che la confe-
deraziun è pronta da pajar vi da
l’infrastructura è anc avert. 

Tenor Ueli Maurer possia la
Svizra sulettamain porscher
in’alternativa al gigantissem. Ils
gieus stoppian esser en scadin
grau persistents. I giaja era per
mussar ch’in pajais pitschen sco
la Svizra possia realisar gieus
olimpics. Il cussegl federal è da
l’avis che gieus olimpics sajan
ina buna schanza da sa pre-
schentar e sa vender a moda po-
sitiva.

Cussegl federal sustegn
olimpiada en il Grischun

Il sulegl ed il chaud turnan puspè
Situaziun generala: La zona da
pressiun bassa s’indeblescha. Oz
arriva aria pli e pli sitga giu dal
nord vers il territori alpin. 
Oz: Nord da las Alps e Grischun
central: La damaun per part anc
surtratg, en las Alps parzialmain
gia sulegliv. Durant il di pli e
pli sulegliv. En muntogna
vent moderà dal nordost
fin nord, en la planira bisa.
Sid da las Alps ed Engia-
dina: Per gronda part sulegliv. 
Prognosa: Nord: Venderdi e son-
da sulegliv, var 25 grads, dumen-
gia per gronda part sulegliv. En
muntogna intgins nivels da cu-
mulus. 26 grads. Sid: Venderdi
fin dumengia sulegliv, mo la da-
maun in pau tschajera auta. 

On survagnia digl ustier digl Piz Platta sen Flex pang, caschiel e fretga avant tgi cuntinuar igl viadi an direcziun
Italgia: igls dus turists Sven e Nico cugl asen Thomas. foto Werner «vom Berg».

Patrimoni mundial Sardona sin buna via
La Pro Flem finanziescha studi davart la realisabladad

■ (lq) Il cussegl da fundaziun da
la Pro Flem ha concedì divers
credits per realisar in studi da-
vart la realisabladad da divers
eveniments en connex cun il pa-
trimoni mundial Sardona. Uschia
possia la ruosna vegnir serrada fin
che la finanziaziun davart dal tu-
rissem saja reglada. La via saja libra
uss per la planisaziun d’eveni-

ments da la natira en connex cun
l’accesss da Cassons. La finamira
saja d’integrar la purschida exis-
tenta da vias da viandar e las pus-
saivladads da transport en il patri-
moni mundial da l’Unesco. Tar il
project dal futur sa tractia d’ina
vart dals «munds d’aua Flem» che
cumpiglian er in lieu d’inscunter
per giasts. Plinavant sa tractia dal

project «Trutg dil Flem» che dettia
in’invista surprendenta da la cun-
trada da Flem grazia ad in trassé
spectacular e las punts da Jürg
Conzett. 

Chattà consens per 
l’access da Cassons

En connex cun l’access da Cassons
hajan las diversas partidas chattà
in consens cun l’Arena Alva. La
realisaziun da la «Varianta Y» pro-
ponida per colliar Cassons duaja
vegnir evaluada tras in studi da
realisabladad tecnic. In segund
studi duaja mussar las pussaivla-
dads co furmar il territori Crap la
Tgina–Cassons. omas Ragettli,
il president communal, haja con-
cedì che la finanziaziun turistica
da la destinaziun Flem Laax Falera
fetschia main progress che spetgà.
Sco qaui ch’il cussegl da fundaziun
da la Pro Flem communitgescha
existia dentant gia ina decleraziun
d’intenziun dals acziunairs da
Flem Laax Falera management SA
che valia sco basa per ina finanzia-
ziun futura. Las Dunschalas èn ina part centrala dal patrimoni mundial Sardona. mad

